
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৩৪
পারসীক গল্প।





বলিতে হইতেছে যে, আপনার আজ্ঞা আমি কোনরূপেই
প্রতিপালন করিতে সমর্থ হইব না। কারণ, এই মৎস্যটী
পুরুষও নহে, স্ত্রীও নহে যে, আমি ইহার জোড়া মিলাইয়া
দিতে সমর্থ হইব৷ এটী নপুংসক।”

 মহারাজ প্রথমেই মন্ত্রীর চক্রান্ত বুঝিতে পারিয়াছিলেন।
এক্ষণে ধীবরের এই উপস্থিত বুদ্ধি দেখিয়া তিনি আরও সন্তুষ্ট
হইলেন। পরে ধীবরকে সম্বোধন করিয়া কহিলেন, “তোমার
উত্তরে আমি যে কতদূর সন্তুষ্ট হুইলাম, তাহা বলিতে পারি
না। তোমার বুদ্ধি-কৌশলের নিমিত্ত আমি একশত টাকার
পরিবর্ত্তে তোমাকে দুইশত টাকা প্রদান করিতেছি। ইহা
হইতে কাহাকেও তোমার অংশ প্রদান করিতে হইবে
না।” এই বলিয়া তাহার সম্মুখে তৎক্ষণাৎ ধীবরকে দুইশত
টাকা প্রদান করিবার নিমিত্ত কোষাধ্যক্ষকে আদেশ প্রদান
করিলেন। আদেশ পাইবামাত্র কোষাধ্যক্ষ বিনা-বাক্যব্যয়ে
তৎক্ষণাৎ দুইশত টাকা ধীবরের হস্তে প্রদান করিলেন।
ধীবর একবারে দুইশত টাকা প্রাপ্ত হইয়া সবিশেষ আনন্দিত
চিত্তে মহারাজকে ধন্যবাদ প্রদান করিতে করিতে রাজসভা
হইতে বহির্গত হইয়া, আপন গৃহাভিমুখে প্রস্থান করিল।

 মন্ত্রী মহাশয় মনে মনে নিতান্ত লজ্জিত হইয়া, আপনার
মঞ্চক নত করিয়া অপরাপর কার্য্যে মনোনিবেশ করিলেন।

		 এই পাতা শেষ সম্পাদিত হয়েছে ০৯:১১টার সময়, ১২ নভেম্বর ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

